
2488 — 2489.

Telah dimengerti, dalem doenia Tionghoa,
pada ini taon (2488), ada dapetken penga-
laman-pengalaman jang terlaloe pait sekali!

Boleh dibilang, antero bangsa Tionghoa
di doenia, semoea merasa begitoe perih
sekali, seolah-olah seperti tertoesoek, ber-
hoeboeng dengen kasengsara’an-kasengsara-
an jang menimpah pada kita poenja Tong-
pauw di Tiongkok, baek itoe perasahan ada
dengen djalan langsoeng atawa tiada lang-
soeng.

Tapi, bagi saorang jang mempoenijai pe-
mandengan tentang ,Lok Thian” atawa
,optimistisch”, dengen orang Tionghoa ada
alamken itoe kasengsara’an boekan tiada ada
goenanja, seperti apa Nabi Bing Tjoe per-
nah menerangken, orang malah bisa djadi
idoep kaloe terserang kasengsara’an, seba-
liknja nanti djadi mati kaloe selaloe dapet-
ken kaenakan.

Poen laen pribahasa ada bilang,
bisa djadi dewasa dalem tangisan.

Djadi kaloe diliat dari itoe djoeroesan,
kasengsara'an-kasengsara’an jang menimpah
pada orang Tionghoa saoemoemnja, itoelah
boekan ada boesoek tapi malah ada baek,

orang

sebab, barangkali kaloe ini hari orang
Tionghoa tiada dikasi rasa oleh serangan-
serangan Japan jang terkenal kedjem dan

boeas, boekan tiada boleh djadi, soemenget

dari Bien Tjok Tjoe Gie bakal tiada ber-
woedjoed.

Kaloe ini soemenget dar1 orang Tionghoa
bisa bangoen seperti keada’an sekarang,
seperti doe]oe soedah kita trangken, boekan
tiada boleh djadi, deradjad ka Tionghoa'an
bakal tiada djadi moemboel jang lebih ting-

i

; Taon 2488 ada taon Ting Thio, dengen
iapoenja symbool meroepaken ,kerbo™ jang
kaloe menoceroet artian oemoem, bahoea
_kerbo” ada satoe semboejan dari kabodoan
dan kanafsoean, segala apa tjoema menga-
woer, dan soeka menerdjang dengen zonder
maoe pake pikiran jang betoel, atawa de-

ngen laen perkata’an, masih dalem kagela-

an.
. Thio, kaloe boeat waktoe (sie), jaitoe ada
diato pada djam - 1 — 3 pagi, jaitoe di
waktoenja ajam selagi berkorejoek jang
berarti masih djaoeh dari pada trang tanah.

Dijadi kaloe menilik itoe tanda-tanda, me-

mang pada taon 2488 atawa taon Ting
Thio, ada taon jang sanget gelap pada
orang Tionghoa.

Sedeng taon jang aken mendatengi, taon
2489, atawa taon Bouw In, jang ada mem-
poenjai symbool ,matjan’’, satoe symbool
jang djoega masih koerang baek bagi doe-
nia Tionghoa, sebab ,matjan” ada satoe
binatang jang boeas dan kedjem, dengen
lantaran itoe kaboeasan dan kakedjeman,
mendatengken bahaja bagi dirinja.

Ddn In kaloe boeat waktoe, jaitoe ada
djato pada djam 3 -—5 pagi, jaitoe ada sa-
toe waktoe jang soedah moelai oendjoek
trang tanah, atawa deket pada fadjar, waktoe

jang bakal mendatengken katrangan dan
kasegeran.

Barangkali, moelai pada ini taon, mas-
kipoen belon bisa diharep boeat kabroen-
toengan nja doenia Tionghoa, tapi, boekan
tiada boleh djadi, pelahan dengen pelahan,
kaloe boleh aken kita peroepamaken dalem
gelap, lapat-lapat soedah bisa dapetken pe-
nerangan, jang sedikit dengen sedikit, nanti
bisa sampe pada ditempat jang gilang-goe-
milang. |

Tjoema kaloe kita tiada djadi kliroe,
tjahaja dan kabroentoengan jang lebih njata
dan lebih teges, boeat doenia Tionghoa,
barangkali bisa ditoenggoe pada nanti taon
2490 atawa taon Kie Bauw.

Boeat toenggoe datengnja itoe taon jang
beroentoeng, kita haroes berlakoe sabar dan
tiada kaboeroe nafsoe, tapi semoea paker-
dja’an dan semocea koewadjiban, kita haroes
pegang dengen tetep, djangan sampe djadi
alpa  dan telentar. Itoelah ada satoe daja
jang paling baek! :

Sebab mana kaloe menoeroet pencetoeran-
penoetoeran dari orang orang jang berilmoe,
bahoea saorang jang mempoenjai katetepan
dan kategoehan hati, achir-achirnja tentoe
bakal bisa didapet semoea apa jang di-
inginken | '

Tapi, haroes tiada diloepa, di samping
mana, orang lionghoa haroes mempoenjai
pambek jang tinggi sebagi satoe Koentjoe
atawa sebagi Ksatrya, saolah-olah haroes
mempoenjai kapertjaja’an pada diri sendiri,
dan haroes bisa indaken pada diri sendiri,
djangan sekali-kali tjoema bersender atawa
mengandel sadja pada laen orang atawa laen
bangsa, sebab seperti pada kita poenija toe-
lisan jang doeloe soedah kita toetoerken,
sasoeatoe bangsa jang tiada bisa indaken

pada bangsa sendiri dan tiada pertjaja pada

diri sendiri tentoelah bakal tiada bisa ter-

locepoet dari bahaja kamoesna’an.

Selaen itoe. kita orang Tionghoa, moelai
sekarang dan setercesnja haroes bisa ber-
kerdja dengen giat sepenoeh tenaga, djangan
tjoema mengharep sadja pada pertoeloengan
dari loear.

Kita poen taro sympathie pada itoe orang-
orang jang djoestroe kita orang Tionghoa
dalem kasoekeran. banjak sekali pada bikin
sembahjang pada segala Sie-bing atawa roh
roh soetji, pada siapa boeat minta berkah
boeat keslametan nja kita poenja Tong-pauw
di Tiongkok jang tertimpah kasengsara’an.
Tapi ini gerakan, malah kaloe diliat dari
djoeroesan kabatinan, sabetoelnja malah ter-
laloe ketjil artinja. maskipoen di loear kli-
atan mentereng dan kliatan bagoes.

Kaloe kita bisa bilang begitoe, semoea
nasib jang menimpah pada kita orang, sa-
soenggoenja sama sekali tiada mempoenijai
hoeboengan pada segala Sien-bing atawa
roh-roh soetji, tapi itoe semoea ada boeah
kita poenja perboeatan dan ada kadjadian

~ dari bajangan apa jang kita pikirken

Apabila sasoeatoe nasib bisa dirobah dan
bisa diperbaeki dengen djalan aken orang
bersembahjang atawa memoedja, di doenia
tentoe bakal tiada ada perboeatan lagi, ma-
ka kombali kita moesti bilang, paling ter-

oetama boeat bisa merobah itoe nasib-nasib

djelek dan tjilaka, jang mana ada menim-
pah pada kita orang Tionghoa sacemoem-
nja, saharoesnja kita orang djoega koedoe
bisa merobah prilakoe dan pikiran'nja

Sedari doeloe kala, Nabi Khong Tjoe
sendiri soedah tiada maoe pertjaja aken
orang moesti memoedja-moedja sadja pada
segala Sien-bing atawa roh roh soetji soe-
paja bisa briken segala berkah dan segala
kabroentoengan, tapi, Nabi Khong Tjoe
tjoema pertjaja, pril

r

1 N

prilakoe sadja jang nanti
bisa sampeken pada sasoesatoe orang poenja
toedjoean. maka tatkala Nabi Khong Tjoe
dapet sakit dan olzh salah satoe moeridnja
maoe disembahjangken pada Sien-bing dan
roh-roh soetii soepaja dikasi semboeh, Nabi

)

Khong Tjoe soedah menolak dengen getas.

Sebab orang bisa pikir, kaloe betoel Sien-
bing atawa roh-roh soetji bisa tjegah atawa
bisa tolak, pada kainginan’nja orang, tentoe-
nja maskipoen kita sabelon minta-minta pa-
danja, begitoe orang® Japan soedah mempoe-
njai itoe niat memboenoe - boencei pada
orang Tionghoa, toch terlebih doeloe bakal
menampak kasengsara’an, tapi mengapa tia-
da? Apakah Siea-bing atawa roh-roh soetji,
baroe toeroet tjampoer atawa maoe toeroen

[

tangan kaloe kita soedah madjoeken segala
perminta an? Atawa dengen laen perkata’an,
apakah Sien-bing atawa roh-roh scetji djoe-
ga soeka aken disogok oleh kita mancesia?

Menoeroet penoetoeran pladjaran batin
dari orang Tionghoa sendiri, baek nasib
jang djelek maoepoen nasib jang bagoes,
hanja semoea manoesia sendiri jang ada
hak boeat bikin atawa boeat merobah, djadi
kaloe orang Tionghoa memang ingin aken
dapetken nasib-nasib jang baek, kombali
moesti dibilang, robahlah itoe prilakoepri-
lakoe jang sanget rendah dan sanget hina,
jang senantiasa tjoema maoe mengekor ata-
wa tjoema maoe djadi perkakas idoep dari
laen bangsa, sebab djoestroe orang-orang
Tionghoa tjoema mempoenjai batin pemboe-
dak, boekan tiada bisa djadi, kamoedian
betoel-betoel kita bakal-djadi Bong-kok-nouw,

sebab Natuur hanja tjoema toeroetin sadja
pada manoesia poenja kainginan !

Doeloe kala, Kwan Tiong, salah satoe
kepala prang di djeman sabelon’nja Nabi
Khong Tjoe, hendak merbaeki pada negri-
nja soepaja djadi negri jang terindah, pa-
kerdia’an jang pertama, jalah ia merbaeki
pada moraalnja iapoenja rahajat soepaja ma-
sing-masing mempoenjai pambek tinggi, se-
perti pambeknja satoe Koentjoe atawa Ksa-
trya. e _ .

Maka pada taon jang aken dateng, taon
2489, apabila orang-orang Tionghoa saoe-
moemnia, bisa berbareng aken menoedjoe
pada djalanan jang tinggi, bisa dipastiken,
nanti tentoelah bakal ada kalanja, di soeatoe
hari, orang Tionghoa dapetken moeka trang
pada doenia.

Begitoelah ada kita poenja pengharepan!

KHONG KAUW HWEE - SOLO.

Memang soedah sedari bebrapa  lama,
ceang, oetang-oetang djadi tertoempoek, tapi.
boeat mana atas namanja Khong Kauw Hwee

HIKAIATNIA HABI  KHONG TIOE.

Oleh: Auw Ing Kiong.

9

Hal pladiarannja Gan Tien Tjav sabe-
toelnja tiada di bawah dari kabanjakan goe-
roe-goeroe, memang tiada bisa disangkal,
bahoea Gan Tien Tjay ada satoe prempoean
jang pande dan bidjaksana, sedeng iapoenja
prilakoe ada begitoe soetji dan moelia!

Gan Tien Tjay ada merasa begitoe sa-
jang dan kasian pada Pik Nie, boekan sa-
dja ia masih ketjil soedah ditinggal mati
oleh ajahnja, poen iapoenja keadain badan

ada tjatjat, maka ia sama sekali tiada merasa

kabratan saben kali ada senggang ia laloe
briken pendidikan pada itoe anak tiri.
Dengen iapoenja toentoenan dan iapoenia
pendidikan jang begitoe telaten dan begitoe
pande, semingkin hari Pik Nie poenja pla-

djaran djadi semingkin madjoe, dari lanta-

ran itoe, Pik Nie terhadep pada Gan Tien
Tjay maskipoen ada satoe iboe tiri, tapi ia
poenja katjinta’an dan iapoenja bakti malah
melebihi dari pada iboenja sendiri, dan Pik
Nie terhadep pada iapoenja scedara ketiil,

Tiong Nie (Nabi Khong Tjoe) ada begitoe

tjiinta sekali.

Telah ditoetoerken, dalem roemah - tang-
ganja ini familie, sedari Siok Liang Hoet
meninggal doenia, marika dari Tjouw-ip
laloe bikin pemindahan ka Khiok-hoe, di

mana iapoenja kampoeng lama.

Khiok-hoe, 'sabetoelnja ada iboe-kota dari
negri Louw, dan gredja dari radja Louw
tiada sebrapa djaoeh terpisahnja dari roe-
mahnja familie Khong, maka tiada heiran
saben-saben di itoe gredja ada dibikin sem-
bahjangan oleh Gan Tien Tjay, Pik Nie
kerep kali diprentah boeat adjak soedaranja
ketjil, Nabi Khong Tjoe boeat pergi liat.

Lantaran saben-saben taoe tjara-tjaranja
orang sembahjang, di masa oemoer 5 — 6
taon, Nabi Khong Tjoe soedah paham ten-
tang itoe oepatjara, maka tatkala ia dateng
ka mana waroeng dan dalem itoe waroeng
ada djoeal perkakas~ peranti boeat sembah-

jang, ia laloe beli bebrapa matjem dibawa

poelang, dan ia ada minta dengen keras
pada soedaranja lelaki toewa, Pik Nie boe-
at diadjaz bikin maenan sembahjangan.

Tjaranja marika bikin itoe permaenan,
boleh dibilang, ada tjoekoep sampoerna dan
semoea keada'an ada tjoekoep beres.

Pik Nie pada itoe waktoe kira beroemoer
lebih dari anem taon, tapi, oleh kerna tja-
tjat kaki, djadi ia kerep sekali ada di mana
kamarnja iapoenja iboe tiri boeat membatja
boekoe*, sedeng Nabi Khong Tjoe maskipoen
pada itoe waktoe oemoernja masih terlaloe
ketjil, tapi ia soedah mengerti, ia tiada bo-

eh aken bikin terlentar pladjarannja iapoe-
nja soedara toewa, jang lantaran tjoema di
adjak memaen, maka itoe waktoe, kerep kali
Nazabi Khong Tjoe tjoema bermaen sendirian
sadja, dan permaenan itoe, jang paling ia
gemarin, adalah perkara oeroesan  sembah-
jangan.

Boleh dibilang, ia sama sekali tiada mem-
poenjai rasa bosen, maskipoen setiap hari
ia memaen dengen itoe maenan

Iboenja jang taoe itoe, rasanja ada sedi-
kit djemoe, pada di soeatoe hari.dengen me-
sem itoe iboe jang bidjaksana telah berkata:

— . Kau setiap hari tjoema bermaen sadja
dengen itoe perkakas sembahjangan, sasoe-
dahnja kau mengerti betoel prihal itoe o2pa-
tjara, apakah kau ada berniat hendak djadi
djoeroe sembahjang di mana gredja ?”

— ,Iboe, oleh kerna iboe tjoema maoe
kasi didikan sadja pada ‘ngkoh Pik Nie,
dan tiada maoe kasih adjaran pada anak,
boeat iseng - iseng maka anak soedah bikin
ini permaenan’ menjaoet Nabi Khong Tjoe
koetika dapetken itoe tegoran.

— »,Djika kau memang soeka, bolehlah
moelai besoek pagi dengen kau poenja
‘'ngkoh sama-sama akoe kasi pladjaran pa-
da-moe, tjoema sadja, sedari kau djadi
moerid, tentoe sekali kau tiada boleh aken
banjak memaen lagi.”

Dengen bermoeka girang, Nabi Khong
Tjoe ada briken kesanggoepan dengen
membilang: —-, Wee, wee!”

Anak-anak di waktoe belon masoek seko-
lah, banjak sekali-ada merasa begitoe soeka
boeat dapetken pladjaran, tapi, begitoe ia ma-
soek sekolah tiada djarang jang djadi merasa
bosen, inilah memang ada pikiran oemoem
bagi anak-anak, djoestroe itoe, Gan Tien
Tjay poen ada merasa taro kakoewatiran
pada 1apoenja poetra jang tertjinta itoe.

Maka soepaja tiada membikin merasa bo-
sen pada poetranja, Gan Tien Tjay soedah
sediaken kira tiga ratoes hoeroef ketjebcng
jang dirasa gampang boeat dikasi adjar pa-
danja dalem satoe boelan.

Tapi soenggoe diloear doega’an, begitoe
Nabi Khong Tjoe masoek sekolah, semoea
hoeroef-hoeroef jang diadjarken oleh sang
iboe, begitoe pernah diliat olehnja soedah
tiada pernah loepa dan tiada pernah kliroe,
hingga itoe tiga ratoes hoerozf, tiada brapa
lama semoea soedah bisa difahamken oleh-
nja. -

Meliat iapoenja poetra jang ada begitoe
pinter dan mengoendjoek kabidjaksana’annja,
Gan TTien Tjay sebagi iboe-iboe biasa jang

ada tjinta pada anak-anaknja, ia djadilebih
sajang segenep hati. |

Boeat kasi vrij, soepaja tiada membikin
sang poetra djadi bosen, Gan Tien Tjay
soedah prentahken pada poetranja, soepaja
dibatja sadja pada besok pagi.

—-,Iboe kau ada lebih soeka pada 'ngkoh
Pik Nie, tapi setaoe begimana iboe tjoema
maoe kasi pladjaran pada anak dengen se-
bentaran sadja, dengen begitoe apakah tiada
berat sebelah ?” kata Nabi Khong Tjoe

Lantaran iapoenja kemadjoean begitoe
roepa, terpeksa sang iboe moesti toeroeti
djoega, tapi djoestroe itoe, telah membikin
banjak karepotan’nja, dan itoe iboe Kkerep
kali tiada ada tempo boeat makan lantaran
bikin segala persedia’an-persedia’an boeat
mendidik pada poetranja.

Pada itoe waktoe, Nabi Khong Tjoe
soedah bisa mengenal seriboe hoeroet ba-
njaknja, maka oleh sang iboe, soedah di-
ganti dengen laen boekoe, tapi seperti soe-
dah ditrangken, bahoea itoe poetra roepanja
memang soedah dimaoeken oleh kodrat,
boleh dibilang. begitoe ia liat boekoe, satoe
kali liat, ia bisa membatja sampe sepoeloeh
baris, dan semoea pladjaran jang pernah ia
liat. sama sekali tiada pernah kaloepa-
an.

[toe iboe djadi kerepotan, dengen soesah
pajah sang iboe ada briken katrangan atawa
artian pada itoe boekoe, begitoe dikasi adjar
sepoeloeh baris, begitoe dibatja oleh sang
poetra, begitoe tjepet lantas mengerti, dan
masih djoega maoce minta ditambah lagi
soepaja dikasi pladjaran jang lebih banjak,
boleh dibilang, tiada djarang itoe poetra
telah dikasi pladjaran jang loear biasa ba-
njaknja jang kiranja laen -laen anak tiada
mampoe trima, tapi, toch itoe poetra masih
djoega merasa kesedikiten. '

Lantaran Gan ‘Tien Tjay ada kasi itoe
pladjaran pada poetranja begitoe roepa,
hingga semoea pakerdja’an dalem roemah
tangga djadi terlentar, maka sasoedahnja di-
pikir mateng, itoe poetra ada lebih baek
kaloe dikasi masoek sadja pada salah satoe
sekolahan jang goeroe kenal pada pladjaran
baek dan mempoenjai atoeran beres.

Pik Nie lantaran di dampingnja ada ia-
poenja soedara moeda, Nabi Khong Tjoe,
iapoenja kawan-kawan sekolah jang nakal
tiada brani boeat ganggoe padanja begitoe-
poen Nabi Khong Tjoe lantaran dikawanin
oleh soedaranja toewa, rasanja djadi tiada
terlaloe kasepian.

[toe doea soedara, kira masoek sekolah




8 PEMBANGOEN KEBEDJIKAN

MW

dalem tiga taon lamanja, terpeksa Nabi
Khong Tjoe moesti ganti laen sekolahan.
— ,Iboe, goeroe ada begitoe males sekali
setiap hari ia tjoema maoe kasi pladjaran
boekoe satoe kali, tapi sasoedahnja anak
fahamken, dan minta dikasi laen pladjaran
lagi, ia bilang, kaloe setiap anak dikasi pla-
djaran doea kali. ia katanja tiada mempoe-
njai begitoe banjak tempo dan tiada mem-
poenjai banjak tenaga, dari itoe, apakah
tiada lebih baek tjari sadja laen goeroe?”
begitoe Nabi Khong Tjoe ada mengadoe
pada iboenja.
- —,,Kaloe begitoe ada lebih baek kaloe akoe
anterken sadja pada-moe ka mana kau poenja
‘'ng-kong (papa-besar) boeat ikoet sekolah
padanja, sedeng akoe poenja pladjaran, se-
moea ada dari ia jang kasi didikan, ia ada

satoe goeroe jang tertoewa dengen mem-
poenjai banjak pladjaran jang sanget loeas
sekali, tjoema sadja, sekarang ia soedah
beroesia tinggi, dikoewatirken ia soedah
tiada begitoe soeka tjape-tjape, dan barang-
kali ia soedah tiada maoe trima moerid-
moerid lagi tjoema kau lantaran memang
ada pinter, ada gampang boeat dikasi me-
ngerti, terlebih poela, ia ada begitoe tjinta
sekali pada kau, dengen begitoe, kiranja
ada lebih baek, kaloe kau nanti akoe anter-
ken ka sana, dan barangkali ia tiada bakal
menampik, tapi akoe tiada tace apakah kau
kiranja soeka?’ begitoe Gan Tien Tjay ada

tanja pada poetranja.

Aken disamboeng.

¥ £ B B2
KKONG TIOE SING HWAT — PENGIDOEPANNIA NABI KHONG TIOE

Ditoelis oleh: 1jhie Kie Hian %% & #F
Disclin oleh: San Jéen #( A

Tatkala Nabi Khong Tjoe ada di negri

~ Louw, dalem oeroesan politiek jang teritoeng

paling besar ada doea hal: jang satoe, ia-

~ itoe tatkala Louw Ting Kong bikin perte-

moean pada radja Tjee di Kiap - Kok, di
mana Nabi Khong Tjoe soedah bisa sing-
kirken itoe bahaja dari antjeman'nja sasoe-
atoe negri jang koewat hingga negri Louw
bisa terlindoeng dan bisa tetep berdiri; se-
deng jang laen, jaitoe tatkala Nabi Khong
Tjoe maoe bikin djato itoe tiga familie, jang
perloenja boeat bikin kombali itoe kakoe-
wasa’an pamerentah centraal jang soedah
ilang.

Ini doea hal jang sanget penting, di sitoe
bisa diliat begimana tentang Nabi Khong
Tjoe poenja katabahan dan kabranian jang
tiada ada bandingan’nja, dan berbareng pa-
da itoz waktoe, ia bisa kasi oendjoek ten-
tang iapoenja kapandean jang tjoekoep boeat
pegang pemerentah.

Tjoema prihal Nabi Khong Tjoe poenja
daja - oepaja boeat bikin djato itoe tiga
kota dari ambtenaar tinggi di negri Louw,

tapi toch sedikitnja itoe perboeatan dari

38.

Nabi Khong Tjoe bisa djadi pemboeka dja-
lan pada politiek di negri terseboet.

Kamoedian Nabi Khong Tjoe telah wa-~
kilken sebagi patih di negri Louw, begima-
na tentang ini, dalem kitab Soe Kie ada
ditoelis

Di waktoe Nabi Khong Tjoe wakilken
itoe kadoedoekan, ada pernah memboenoe
pada Sizuw Tjing Bouw, dalem kitab Soen
Tjoe ada ditoelis begini: |

Tatkala Nabi Khong Tjoe ada wakilken
sebagi patih di negri Louw, dalem toedjoe
hari ia telah boenoeh pada Siauw Tjing
Bouw.

lapoenja salah satoe moerid pernah tanja
padanija:

,Siauw Tijing Bouw, ada saorang di negri
Louw jang terkenal, tapi -sekarang kaloe
goeroe lantaran satoe oeroesan mnegri dan
boenoeh padanja, apakah bakai tiada bikin

goeroe poenja kedoedoekan djadi ter-
goeling 7’
Nabi Khong Tjoe ada bersabda:
_Doedoek! Tijoba akoe trangken pa-

&
_________________—_—-———-—_“—_—_—-.

da - moe:

»Orang ada mempoenjai lima hal kadja-
hatan, katjoeali itoe pentjoeri: 1. orang jang
mempoenjai hati begitoe djahat dan berba-
haja; 2. orang jang mempoenjai prilakoe
mentjong dan membatoe; 3. orang jang
mempoenjai peromongan palsoe dan pande
berbantah; 4, orang jang mempoenjai per-
boeatan tiada senoenoe, tapi malah dipoelas
biar kliatan seperti mempoenjai kabaekan
pada orang banjak; 5. orang jang tjoema
setoedjoe pada kadjahatan, tapi malah di-
poedji - poedjikan sebagi orang jang bisa
loeasken katjinta'an’nja.

,Dalem ini lima pendjahatan, orang salah
satoe poenja itoe, hanja soedah bakal tiada
terloepoet dari hoekoeman dari saorang jang
tinggt pambeknja, tapi Siauw Tjing Bouw
malah semoea itoe lima kadjahatan telah
dipoenjaken sama sekali, maka iapoenja
tempat ada tjoekoep djadi sarangnja orang-
orang jang djahat; iapoenja peromongan
ada tjoekoep boeat menglaboeki orang ba-
njak, sedeng iapoenja membantoe tjoekoep
boeat bikin perkara - perkara jang tiada se-
noenoe. Inilah ada satoe kamoeslihatan dari
seorang hina, maka tiada boleh aken tiada
diboenoe mati.

»Doeloe kala Bagenda Sing Thong per-
nah boenoe pada le Hay; Bagenda Boen
Ong pernah boenoe Hwan Tjing; Tjioe Kong
pernah boenoe Kwan Siok; Thay Khong
pernah boenoe Hwa Soe; Kwan Tiong per-
nah boenoe Hoo Lie It; Tjoe San pernah
boenoe Ting Sik, Soe Hoe. Ini toedjoe
orang maskipoen berbeda’an djeman tapi
sama ~ sama toedjoeannja, maka tiada bisa
tiada 1toe toedjoe orang jang dianggep dja-

i3

hat moesti diboenoe mati.

Dalem kitab ‘air ada ditoelis:

.Soesah sekali, dan itoe kasoesahan nan-
ti berbalik djadi marah pada orang - orang
ketjil ™.

.Maka saorang rendah angen - angennija
apabila sama berkoempoel, nanti bisa me-
nerbitken kasoekeran ™

Tapi laen kitab ada ditoelis jang boeniji-
nja ada sedikit bertentangan, begini:

Siauw Tjing Bouw ada di negri Louw,
dengen Nabi Khong Tjoe sama-sama diri-
ken sekolahan. |

Tjoema Gan Yan sadja jang tiada berla-
loe dari pergoeroean’nja Nabi Khong Tjoe
sebab iataoe bahoea iapoenja goeroe ada
satoe Sing-djien.

Sedeng itoe moerid-moerid jang berlaloe
dari Nabi Khong Tjoe dan pindah pada
Siauw Tjing Bouw, boekan sadja itoe moe-
rid-moerid memang tiada taoe jang iapoenja
goeroe ada satoe Sing-djien, poen marika
djoega tiada taoe siapa adanja Siauw Tjing
Bouw, dan marika tjoema lantaran kena
asoetan.

Tjoe Khong pernah berkata: ,,Siauw Tjing
Bouw, ada saorang dinegri Louw jang ter-
kenal, maka kaloe goeroe pegang itoe pe-
merentah negri, apakah jang lebih doeloe
dikemoekaken ?”

Nabi Khong Tjoe soedah briken djawaban,
sabdanja: ,Soe, kau boleh moendoer, itoe
boekan kau jang bisa mengerti!”

Doea toelisan di atas, sasoenggoenja ada
soesa aken dipilih boeat dipertjaja

Aken disamboeng.

el

LIAM  BHOD.

Sedari Ling Siang Dijie bisa lindoengken
pada aer-moekanja radja Tio, Hwie Boen
Ung, dari hinadn dari Radja Tjien, dan sampe
raradjadn Tjien tiada brani lebih madjoe
boeat menindes lebih djaoeh, sekarang Ling
Siang Djie soedah digandjar sebagi Siang-
xhing, satoe kadoedoekan jang boekan ke-
titl, dan boleh dibilang, itoe kadoedoekan
ada djadi sebelah kanannja Liam Bhoo, sa-
'z2h satoe kepala prang di negri Tio jang
sanget dimaloei. '

Djoestroe itoe, membikin itoe kepala
prang tiada seneng hati meliat pada Ling
Siang Djie sebab itoe kadoedoekan ada koe-
rang pantes dan koerang sembabat pada pa-
kerdja’annja.

Liam Bhoo ada anggep pada Ling Siang
Dijie, itoe perboeatan jang dikerdjaken ada

" satoe pakerdja’an jang sanget gampang, dan

ampir sembarang orang bisa lakoeken. _
—,Akoe ada djadi kepala prang di negri
Tio dengen mempoenjai djasa-djasa lantaran

akoe bisa menempoeh dalem paprangan
baek di kota-kota, maoepoen pada di rim-
ba - rimba, tapi, Ling Siang Djie dengen
tjoema goenaken iapoenja lidah sadja, malah
mempoenjai kadoedoekan jang lebih tinggi
dari akoe’’, begitoe Liam Bhoo pernah oe-
taraken pembitjara’annja jang saolah - olah
merasa koerang poeas terhadep pada Ling
Siang Djie, .lagi, Ling Siang Djie adalah
itoe orang jang berasal dari saorang jang
sanget rendah dari itoe, akoe sasoenggoe-
nja merasa terlaloe maloe berada di bawah-

. « 23
‘nja ia .

Lebih djaoeh, Liam Bhoo pernah siarken

peromongan :

~— ,Apabila akoe bertemoe pada Ling
Siaag Dijie, akoe tentoe bakal bikin maloe
padanja.”

Ling Siang Djie denger itoe kabar. ia
selamanja tiada maoe ketemoei pada Liam
Bhoo, dan ia saben kali moesti madep ra-
dja, kerep ia minta permisi dengen bilang
dapet sakit, jang perloenja soepaja ia tiada
ketemoe pada Liam Bhoo.

Pada di soeatoe hari, tatkala Ling Siang

Djie kloear, djoestroe ada bertemoe pada
Liam Bhoo, dari djaoeh Ling Siang Dijie
soedah singkirken dirinja, !antaran itoe, ia-
poenja bebrapa orang jang setia padanja
pada kasi peringetan padanja:

— , Sasoeatoe ambtenaar sasoedahnja pisa-
ken pada semoea familienja dan soeka ber-
hamba pada sasoeatoe radja, adalah tjoema
kita orang merasa ingin sekali dari lantaran
kabedjikan dari radja, sekarang toean de-
ngen Liam Tjiang-koen toch sama -sama
mempoenjai kadoedoekan jang berimbang
tapi sasoedahnja Liam Tjiang-koen siargen
itoe peromongan, toean ada merasa takoet
sekali, itoe perboeatan boeat saorang jang
ketjil sadja masih merasa maloe, tapi begi-

== BERRANC GIGI —

mana saorang sebagi toean jang doedoek di
kadoedoekan begitoe tinggi? Hamba sekali-
an, maskipoen tiada mempoenjai kapandean
satoe apa, tapi merasa lebih soeka aken
sama-sama pergi .

— Toean pikir, Liam Tjiang-koen de-
ngen radja Tjien mana haroes koedoe dita-
koetin?”’ tanja Ling Siang Djie pada itoe
orang.

— Tentoe, radja Tjien ada lebih mena-
koetken”” djawab itoe orang-orang sebawa-
han.

— Kaloe radja Tijien jang mempoenjai
ka’angkeran begitoe besar, ada di atas kara-
dja’an, akoe masih tiada takoet boeat ger-

tak padanja dan bikin maloe semoea amb-

tenaarnja, maskipoen akoe begimana tiada
back, apakah kiranja akoe merasa takoet
pada Liam Tjiang-koen? Tjoema ada me-
nginget kaloe sekarang Tjien tiada brani
aken serang pada Tio, adalah lantaran di
ini negri masih ada kita berdoea, akoe dan
ia, tapi, sekarang kaloe kadoea matjan sa-
ling bereboet dan moest berklai, tentoelah
salah satoe bakal mati, dariitoe, boeat akoe
memang soeka kemoekaken pada pakerdja-
an negri, sasoedahnja beres nantilah kita
orang baroe maoe oeroes oeroesan sendiri .-
[iam Bhoo denger apa jang telah dibi-
tiaraken oleh Ling Siang Djie, ia djadi
mendoesin dan sebagi satoe ksatrya, ia tida
maloe boeat minta ma'af. Liam Bhoo sem-
bari boeka iapoenja badjoe sebelah, dengen
megendong satoe tjamboek telah dateng ka
roemahnja Ling Siang Djie boeat minta
ma’af. dan kaloe merasa perloe itoe tjam-
boek jang ia bawa boleh digoenaken boeat
kasi adjaran padanja.
" Kamoedian marika berdoea djadi satoe
sobat jang kekel.

' LIE JAUW TJIOK & ZOON

Tambaksegaran 57 — SOLO — Telf. No. 324.

3. I Tatkala Tjing Tjoe dapet sakit ia
soedah panggil moerid - moeridnja, ia
berkata: |
—,, I'joba boekalah akoe poenja kaki,
tioba boekalah akoe poenja tangan,
dalem kitab Seair ada ditoelis:
—,,Berlakoelah ati-ati sekali seperti ka-
loe orang berdiri deket di djoerang jang
lebet, dan seperti kaloe mengindjek ijs
tipis!” Akoe sekarang dan seteroesnja
soedah terbebas dari pertanggoengan
mendjaga diri soepaja tiada djadi karoe-

sakan! Ingetlah kau moerid-moerid!”*)

’

4 b AR, EWTHE
* BFEH, RZHEE, HG
W, A2 5 HEHH
> OBTIIHTERE = BIFEH
freaRtB R, EEt . Wk
SR BEER , IBElfER
Be o, ARG .

4: 1. Tiing Tjoe tatkala dapet sakit, sa-
orang Tay Hoe di negri Louw, Bing
King Tjoe Meéng Tjing Tjé) (1) ada te-
ngok padanja

. 2. Tjing Tjoe berkata:

\ —,Kaloe boeroeng maoe mati, iapoe-
' nja soeara ada kedengeran begitoe me-

- ngenesken hati, dan kaloe orang maoe
mati iapoenja pembitjara’an ada kede-
~ ngeran begitoe baek.

3.  Saorang jang tinggi pambeknja, ada
tiga perkara jang perloe di moeliaken:
.1. Sikep dari gerak-gerakannja, ha-
roes jang sopan, agar mana_soepaja
bisa bikin djaoeh sikep jang angkoeh.
2. Aer moeka, haroes jang djoedjoer
dan agoeng, agar mana soepaja bisa
bikin orang djadi taro pertjaja padanja.
.3 Kloearken peromongan haroes
jang ati-ati dan lemah-lemboet agar ma-
na soepaja bisa bikin djaoeh sikep kasar.
,Sedeng perkara sembahjang tiada
oesah toeroet tjampoer, di sitoe, tentoe
soedah ada orang jang oeroes itoe!”

(*) Telah dikatahoei, Tjing Tjoe adalah sa-
orang jang sanget berbakti pada orang toe-
wanja, dari itoe, ia anggep dengen zonder
ada sebab-sebab jang perloe, ia tiada bra-
ni aken meroesak pada dirinja lantaran per
boeatan-perboeatan tiada senoenoeh, maka
tatkala dapet sakit dan ampir meninggal
doenia ternjata bisa diaga dirinja sampe

baek lantaran saking ati-atinja, ia peroepa-

maken seperti apa jang tertoelis dalem kitab
. q . 2y

1). Bing King Tjoe, jaitoe liong Soen Tjiat
(Tjoong Swén Tjrek t#td).

T LT T S T WP *

Oleh: Tan Boen Seng — Batavia.

Bilamana saorang Koentjoe bisa dapetken
djalan memangkoe pamerentahan di dalem
satoe negri, itoepoen tida berbeda djaoeh
toedjoeannja ada sematjem dari haloean
siahwee, jang telah didjalanken dengen si-
kep katjerdikan dan bersetia.

Melingken beda dari ke’adilan atawa wet-
wet negri jang moesti dikerdjaken dengen
djedjek, berhoeboengan pada negri - neqri
tetangga satoe dengen laen haroes melin-
doengin pengidoepannja rahajat setjara sa-
ma - sama deradjatnja.

Begitoepoen sebagi negri jang bersobat
mengindahken masing - masing haknja jang
dipertoean, tapi ada di'inget djoega kabe-
djikan bagi pengidoepannja manoesia lan-
taran negri itoe penting mempoenjai ke-
amanan, berhaloean sajang sama rajat, ma-
ka pengidoepannja orang ketjil itoe didjaga
sampe baek, djangan terdjadi marika itoe
hidoep tapi alamken kalaparan atawa laen-

laen kamelaratan jang bikin kasoesahannija
saisi roemah-tangga.

Kaloe anak negri hidoepnja mempoenjai
persediaan barang makanan dan pakean
sampe tjoekoep, tentoe keada’an negri poen
mendjadi santosa. _

Rahajat negri beroleh perlindoengan da-
ri pamerentah satjoekoepnja dan pengidoe-
pan dami gampang ditjiptaken, kaloe sifat-
sifat jang menjenengken itoe bisa mendja-
lar dan berkembang ka laen binoea, hingga
antero doenia segala bangsa toeroet mera-
saken sedjatinja perdamian jang kekel; de-
mikianlah ada djadi toedjoeannja saorang
Koentjoe jang seringkali bilang: THIAN
HEE THAI] PENG mengertinja: Alam-
doenia mendjadi sedjahtera, segala bangsa
manoesia beranggepan bersoedara, di mana-
mana tempat kita hidoep bergoembira boe-
at selama-lamanija.

RATENTREMANR 7 -

Oleh: Tjia Swasn Dijioe.

Menghiningken — Tjipta.

Diliat — saklebatan.

Dipikir -- sakedjapan.

Tida moedah dapet kliatan.
Katja bajangan jang di hadepan.

Banjak kedjadian dialamken,
Kaja-miskin menoeroet Karmanija,
Tetep-mantep sebisa di’imbangken,

- Mentjari jang bener — Sedjatinja.

Kabeneran tinggal selama dikamoekaken,
Mengabdi Bek ti oetama dasarnja,

Selama kegandjilan jang telah dialamken,

Mengoendjoek djalanan ~lapang selarasnja.

mm“__mm

Mendjoeroes betoel pada Kabeneran,
Mengoedii dengen boedi soetjinja Hati,
Mengenal Doenia poenja kabesaran,

Kaberkaan dan kaslametan — Melimpoeti....!

Menoedjoe satoe.

Tjari sendiri,

Berichtiar seadiri,

Siapa aken dapetken,

Jang senantiasa diharepken.

Toempaken dalem perboeatan,
Melakoeken dengen kesebetan,

Oentoek mendjadi kabaekannja,

Diri sendiri dan sesamanja . . . .

Berdjoeang bersama, :
Mempertegoeken selama,
Katahoein woedjoed njatanja,
Hikajat doenia terpoeter adanja.

Apa jang berlaloe,

Tra aken keboeroe . . .

Tjoema kabedjikan goena kebedjikan,
Berboeat kabaekan terbales kabaekan

KATRANGAN 1ANG LEBIH DIELAS TENTANG KITAB ,LOEN GIE°

Disalin dan ditrangken oleh:

Auw Ing Kiong - Solo-

6: 1. Tjoe Wat, Tee Tjoe Dijiep Tjik Hauw, Tjhoet Tjik Tee, Kien Dijie Sien, Hwan
Ay Tijiong, Djie Tjhien Djien, Hing Yoe Ie Lik, Tjik Ie Hak Boen.

©6: 1. Nabi Khong Tjoe bersabda:

——-,,Ana-k-anak moeda, kaloe berada di dalem roemah, harees bisa berbakti pada orang
toewanja, dan kaloe berada di loearan, haroes bisa taro hormat pada orang-orang jang

pernah toewa.

,Diika bekerdja haroes berlakoe ati-ati atawa djika beromong haroes jang djoedjoer.

. 1jintalah semoea orang-orang.

, Berdeketlah pada orang jang soetji.

,Kaloe soedah bisa lakoeken itoe semoea, dan masih djoega mempoenjai kelebihan

tenaga, boleh aken bladjar sastra!”

KATRANGAN::

. Seperti djoega dalem sasoeatoe seko-

lahan, moerid-moerid bagian tingkatan jang
masih rendah, bermoela-moela haroes dika-
si mengerti lebih doeloe tentang pladjaran
atawa kasopanan jang masih rendah djoega.

Begitoepoen Nabi Khong Tjoe poenja
systeem pladjaran ada dikasi itoe roentoe-
ran, Nabi Khong Tjoe ada anggep, bahoea
oladjaran anak-anak (orang moeda), ada dja-
di poko jang teroetama boeat di kamoedian
aken sasoeatoe orang hendak mandjat ka
ringkatan jang lebih tinggi, terlebih lagi
nada tingkatan ka-Nabian. Dari itoe, sabe-
roelnja Nabi Khong Tjoe ada begitoe taro
oerhatian jang loear biasa dengen apa jang
dibilang: Siauw Hak — pladjaran boeat
anzak - anak.

Itoe pladjaran boeat anak-anak, tiada bi-
sa aken moesti diadjar pada sasoeatoe pla-
djaran jang mempoenjai banjak tjabang,
jang bikin orang djadi merasa kabingoengan
lantaran banjaknja, anak-anak haroes dikasi
adjar dengen apa jang marika setiap hari
bisa taoe dan setiap hari bisa denger, se-
perti djoega, itoe anak-anak di djeman se-
karang, bermoela-moela tjoema dikasi sadja
pladjaran-pladjaran jang enteng, jang marika
bisa taoe disekiternja. |

Anak-anak jang bisa dikatahoei setiap
hari, adalah keada’an - keada’an di dalem
roemahnja, sedeng orang-orang jang paling
deket padanja, adalah marika poenja orang
toewa, lebih djaoeh, adalah marika poenja
soedara, dan lebih djaoeh lagi adalah ma-

rika poenja sanak-familie.

Sebelon’nja itoe anak-anak mengerti sang-
koetan-sangkoetan apa pada orang-orang
loearan, menoeroet pladjaran Khong Kauw,
marika koedoe bisa aken merasa resep pada
orang toewanja, dan sasoedahnja sedikit be-
saran dan marika soedah sedikit mengerti,
boedhi apa jang marika orang toewa ada
kasi padanja, marika laloe dikasi mengerti,
tjara-tjaranja boeat membales boedhi.

Pembalesan boedhi dari orang toewanija
tiada ada laen djalan jang lebih baek dari
pada kaloe itoe anak - anak bisa berbakti,
dan ana jang dibilang berbakti, jalah sa-
orang jang bisa merawat dengen baek pada
orang toewanja !

Saorang jang bisa berbakti pada orang
toewanja, barangkali di kamoedian bisa
aken diharepken bakal bisa berlakoe baek
pada laen-laen orang jang sama sekali tida
mempoenjai sangkoetan satoe apa, tapi apa-
bila satoe anak jang tiada kenal pada boe-
dhinja marika poenja orang toewa, tjara
begimana bakal bisa aken tjintaken laen
orang? Maskipoen bisa djoega, tentoelah
palsoe adanja!

Sedeng kaloe menoeroet pladjaran Khong

Kauw, boeat bisa berbakti pada orang toe- .

wanija, djalan jang paling teroetama, adalah
anak bisa aken berlakoe hormat, baek ia-
poenja gerakan maoepoen iapoenja per-
omongan haroeslah koedoe dilakoeken jang
sanget ati-ati sekali, djangan sembarang
omong, sebab saorang jang bisa berlakoe
ati-ati, tentoelah semoea peromongan - per-
omongan jang dioelangken, tentoe sekali ba-
kal bisa aken dipertjaja, sebaliknja jang
~ orang soeka sembarangan kloearken per-
" omongan, itoe peromongan tentoe bakal
soesah dipertjaja, sedeng menoeroet dja'an-
nia prikabedjikan Tionghoa, saorang jang
soedah tiada bisa aken dipertjaja, bakal
marika soedah tiada bisa berdiri lagi di ini
doenia!

Saorang jang soedah bisa kerdjaken itoe
semoea, barangkali nanti baroe bisa diharep
aken bisa tjintaken pada laen orang.

Menjinta pada sesamanja orang, sebagi
koewadjiban dari sasoeatoe manoesia, ha-
roeslah tiada dialpaken, sebab apa kaloe
orang tiada bisa aken tjintaken pada sesa-
manja orang, dikoewatirken di kamoedian
siapakah taoe, kaloe kita dapetken giliran
moesti menanggoeng kasoekeran, djoega
bakal tiada ada saorang jang maoe toeloeng
djoega. | '

Gan Siang, papah besar dari Nabi Khong
Tjoe tatkala ia mengadjar pada tjoetjoenja

di waktoe hmasih ketjil. antara laen-laen ia
ada pernah bilang: - _

— . . . . Kaloe poenja harta-banda tiada
maoe tetoeloeng pada sesamanja orang, apa
bila di kamoedian dapet kamlaratan, tentoe
tiada ada saorang jang maoe toeloeng pa-
danja!”

Maka pribahasa ada bilang:

-, Siapa jang soeka tetoeloeng pada laen
orang. jaitoe ada berarti tetoeloeng pada
dirinja sendiri . 1

Djadi tetoeloeng pada orang, jaitoe ada
satoe pakerdja'an jang sanget moelia sekali!

Selaen itoe, boeat djadi saoraag jang
baek. hanja tiada tjoekoep kaloe orang tjoe-
ma bisa tetoeloeng pada sesamanja orang,
di samping itoe, - orang haroes mengerti
aken djadi saorang jang baek-baek, sebab
mana saorang jang maskipoen begimana
besar ia tetoeloeng pada sesamanja orang,
tapi apabila, iapoenja klakoean ada sasar
dan djahat, ampir itoe kabediikan boeat te-
toeloeng sesamanja orang tiada ada goena-
nja. djoestroe itoe, orang koedoe bisa bikin
soetji hatinja.

Boeat bikin soetji hatinja, tentoe sekali
orang tiada nanti bisa dengen zonder pe-
ngoendjoekan’nja laen-laen orang jang lebih
mengerti, sebab brapa banjak, jang lantaran
tiada taoe, semoea prilakoe dan semoea
pakerdja’an, maskipoen ada mengok dan
meroegiken laen orang, masih djoega diang-
gep sebagi pakerdja’an jang baek, paker-
dja’an jang moelia.

Maka orang-orang koeno, boeat gosok
dirinja soepaja dijadi lebih baek, dan soepa-
ia dirinja bisa mengatahoei di mana garis-
garis prikabeneran, marika tida segan aken
berdeket pada orang-orang jang memang
soelii dan jang memang mempoenjai pri-
hoedhi tinggi, sebab saorang jang soeka
aken berdeket pada orang-orang jang soetji
dan berboedhi tinggi. seperti djoega orang
jang masoek ka da'em kamar penjimpenan
minjak wangi, apabila soedah djadi kabia-
sa’an. pelahan dengen pelahan, maskipoen
dirinja sekoedjoer badan soedah berobah
diadi wangi, toch sendiri soedah tiada ber-
baoe. boekan itoe minjak wangi tiada ber-
baoe, hanja orang soedah djadi kabiasa’an.

Begitoepoen saorang jang soeka berdeket
dan bergacel pada orang jang soetji dan
berboedhi tinggi, nanti dengen zonder tera-
sa djoega, tentoe bakal katoelaran djadi

baek !

Tie Kie Sien, Ie Ping
Wie Tjie Hak Ie

+ Tjoe He Wat, Hian Hian Ik Sik; Soe Hoe Boo Ling
Yoe Kauw, Gan Djie Yoe Sien, Swie Wat Bie Hak Go Piet

Kiat Kie Lik, Soe Koen, Ling

Z: L. Tjoe He ada berkata:
g —,Kaloe orang bisa goenaken pikirannja taro perindahan pada orang jang pinter,
boeat mengganti iapoenja pikiran jang soeka pada roepa eilok;
»Merawat pada iboe-bapanja dengen bisa abisken iapoenja tenaga;

,,Berhamba pada radja dengen bisa korbanken dirinja;

.Bergaoel pada sobat, iapoenja peromongan - peromongan boleh dipertjaja, mas-
kipoen itoe orang sendiri bilang belon pernah sekolah, tapi akoe moesti bilang: jang
ia soedah pernah sekolah!”

KATRANGAN: baek iapoenja lahir maoepoen iapoenja batin,

Dalem Tjoe He poenja perkataan di atas,
di mana ia ada bilang: , Kaloe orang bisa
goenaken pikirannja taro perindahan pada
orang jang pinter, boeat mengganti iapoe-
nja pikiran jang soeka pada roepa eilok”
lebih teges, di sini bisa dibilang: orang
poenja  pikiran kabanjakan ada inginken pa-
da roepa dan warna jang eilok, pikiran
mana ada lebih baek kaloe orang maoe
goenaken boeat taro perindahan pada orang
jang pinter.

Memang tiada bisa aken disangkal, ba-
hoea tabiat manoesia kabanjakan ada terla-
loe aneh, sama-sama tjape hati, sama-sama
goenaken pikirannja, tapi setaoe begimana,
orang lebih soeka goenaken hati dan piki-
rannja diboeat pada perzara-perkara jang
tiada bergoena, dari pada pakerdja’an®jang

bisa membikin dlrm]a leblh slamet dan le-

bih beroentoeng.

Seperti orang bisa liat, kabanjakan orang
lebih soeka boeang temponja jang berharga,
boeang oeangnja dengen rojaal, perloenja
diboeat menonton segala tontonan jang ber-
sifat tjaboel jang sama sekali tiada menda-
rengken kebaekan, dari pada orang soeka
goenaken tempo dan oeangnja diboeat me-
ngoedi pladjaran, oepamanja.

Terlebih lagi, pada waktoe jang paling
blakangan ini, seperti soedah beroelang-
oelang kita toetoerken, soeal berbakti pada
orang toewa, roepanja ada sanget tiada di
setoedjoei oleh orang-orang jang mengakoe
dirinja soedah terlaloe madjoe, maskipoen
itoe prilakoe ada sabetoelnja terlaloe soetii,
djoestroe itoe, bagi saorang jang korbanken
dirinja boeat goenanja iapoesnja orang toe-
wa, ftrang sekali ada sanget djarang, dari

itoe, apabila boekan saorang pilihan, pilihan

tentoe sekali merasa kabratan.

Sedeng jang dikataken: , berhamba pada
radja”’, jaitoe pada di djeman sekarang ada
sama dengen kepala pamerentah, dan jang
dibilang: , korbanken dirinja™, jaitoe berarti:

saorang jang bisa menetepi pada koewadji-

bannja, boeat satoe ambtenaar civiel, tiada
sajang kloearken tenaganja boeat bisa bikin
baek dan bikin tentrem pada negrinja ber-
lakoe djoedjoer dan soetji, sedeng boeat
kaoem militaire, tiada sajang boeat korban-
ken iapoenja djiwa jang perloenja boeat
melindoengi tentang keslametann]a iapoenja

negri.
Tentang .boleh dipertjaja” seperti ‘pada
bagian 1 : 5, soedah tjoekoep trang, begi-

mana dztrangken, orang bakal tiada idoep
dalem doenia kaloe itoe orang tiada bisa
dipertjaja.

Pergaoelan sobat antara sobat; boeat me-
ngatahoei tentang selak-seloeknja batin, ten-
toe sekali tiada gampang lantas bisa diliat,
boeat bisa diliat sebagi satoe sobat jang
djoedjoer dan setia, bermoela-moela orang
tioema diliat sadja, tentoe iapoenja per-
omongan - peromongan bisa dipertjaja atawa
tiada, kaloe itoe peromongan~peromongan
bisa dipertjaja dan ternjata tiada meleset dari
tindakan’nja, itoelah boleh dibilang, ada sa-
orang jang soedah djoedjoer; tapi, sebalik-
nja, kaloe iapoenja peromongan-peromongan
sedikit tiada bisa dipertjaja, apakah orang
bisa pertjaja pada laen-laen iapoenja ber-
boeatan? Tentoe tiada.

‘Dari itoe, saorang jang soedah bisa me-
nindakin bebrapa fatsal apa jang telah di-
toetoerken di atas, itoelah ada satoe kanja-
ta’an jang ia ada saorang jang mengerti
apa jang dibilang: pladjaran.

T ==

Sebab mana menoeroet anggepannja
orang orang koeno, bahoea apa jang dibi-
lang: bladjar, hanja tiada tjoema meloeloe
mejakinken toelisan atawa mengenal hoeroef,

tapi, djoega berbareng dengen itoe, orang
koedoe bisa merbaeki pada prilakoeaja, itoe
prilakoe soepaja djadi djoedjoer, soetji dan
mengerti apa jang dibilang: prikabeneran !

TIONGHOA CHRISTEN MENGOENDIOEKEN 00SA PADA JESUS, DENGEN SEMBARIANG 30t-
PAIA DIBRIKEN KABROERTOENGAN.

£ Oleh: Sie Sing Giok - Rogodjampi-

Apa artinja , Kahidoepan™? Apa kita orang
menoentoet ,,Kahidoepan” jang bener? Se-
bab dalem kahidoepan ada terdjadi banjak
hal jang mempoenjai sari-sari kabaekan
dan kadjahatan sendiri-sendiri.

Dijika manoesia soeda bisa sasoenggoenija
lakoeken kasoetjian, lakoeken kasoetjian ‘la-
hir - batin, dan kadjoedjoeran hati, maski tida

sembahjang toch diliat Toehan.

Seperti bisa dimengerti, perboeatan dari
Toehan pasti sekali boekan tersebab dari
perminta’annja manoesia, tapi Toehan ber-
gerak dan berboeat di djalan jang bener
dan sampoerna. Maka orang jang berhak
diedjek dan djoedjoer, nanti bisa menam-
pak sendiri pada Toehan.

Toehan tida bisa terliat dengen mata, tida
bisa didenger dengen koeping, tapi nanti

bisa diliat dengen mata batin manoesia sen-

diri. Maski tida oesa di bitjaraken nanti
bisa diketahoei, dan kendati poen tida oesa
di minta, nanti bisa kliatan njata. Apa jang

 manoesia tida bisa taoe, Toehan selaloe

mengawasken; apa jang manoesia tida me-
minta, 1oehan aken kasi

Manoesia tanem ketela, tentoe makan
boeah ketela, dan djoeal boeah ketela. Toe-
han poenja tjinta tida koerang pada oemat
jang ada di doenia. -

Tempo Nabi Khong Tjoe dapet sakit,

‘moerid-moeridnja hendak sembahjang pada

Thian boeat minta soepaja goeroenja dibri-
ken slamet, tapi oleh Nabi Khong Hoe
Tjoe soeda dilarang., dan Nabi Khong Tjoe
bilang: ,Akoe soedah lama sembahjang pada

Toehan.”

Lebih terang Nabi Khong Tjoe maoe
kasi mengerti pada moerid-moeridnja, tida
haroes sesoedanja orang tertimpa kesakitan
haroes sembahjang pada Toehan. Prilakoe
jang baek dan batin jang soetji di lakoeken
setiap hari terhadep Toehan, itoe sembahjang
jang paling sedjati.

faran

Bener tida bisa di sangsi lagi, banjak
Tionghoa Christen mengakoe dosanja pada
Jesus dengen sembahjang lantaran meminta
slamet, meminta soepaja djadi hartawan,
baroe marika soeka sembahjang pada Toe-
han Jesus dianggep seperti Allah. Antara
orang-orang Tionghoa Christen jang me-
inta broentoeng. meminta semboe dari
sakitnja, meminta terloepoet dari bahaja,
meminta kaslametannja iapoenja anak tjoe-
tjoe dan lain-lain permintakan, semoea ber-
sembahjang pada Toehan Jesus, soepaja
Larika rata-rata poenja kainginan itoe bisa
di kaboelken oleh Toehan Jesus.(?)

Dari perminta’an-perminta’an begitoe ba-
njak matjem, maski Toehan Jesus bisa ber-
hoeat dan bisa kasi segalanja, kiranja toch
tida oeroeng Tcehan Jesus tentoe djadi sedih.
Orang sembahjang pada Toehan Jesus ke-
banjakan waktoe boekan lagi dapetken ka-
senzngan dan kagirangan, tapl tempo me-
nanggoeng soesah. boekan di waktoe dapet-
ken kasegeran dan koearasan, tapi tempo
menanggoeng penjakit atawa kalemahan.

Kaloe di-inget dari sitoe, maka orang
poenja sembahjang pada Toehan Jesus ke-
baniakan boekan tersoeroeng oleh angen-
angén jang soetji dan bikin hilang kedosa-
hannja dan berboeat kebaekan, hanja maoe
hikin oentoeng dirinja sendiri, atawa marika
sembahjang di hadepan Toehan Jesus boe-
kan tersoeroeng oleh kesoedjoedan sedjati,
tapi tersoeroeng oleh marika poenja kapen-
tingan dan kainginan diri sendiri. Dari lan-
caran itoe, maka tiada djarang Tionghoa
Christen kaloe marika poenja perminta an
tida terkaboel, berbalik tjelah pada Toehan

Jesus. _

~ Di atas soedah ditrangken, boekan lanta-
ran orang poenja perminta’an aken dikasih
berkah, hanja Toehan Jesus kasih berkah'?)
pada orang-orang jang berlakoe djoedjoer
dan berhati soetji; dari itoe, biar begimana

s = ____——_—-———_-__ﬂ—_-‘—-lt .

giat orang Tionghoa Christen sembahjang,
tida nanti Toehan Jesus membantoe apabila
ternjata itoe orang poenja prilakoe dan hati
misi palsoe belaka 7?7

Manoesia hidoep sama rata dan sama ra-
sa, semoea ditjipta oleh Toehan jang sedja-
ti atawa boleh dibilang, semoea ada dari
satoe poko; tentoe sekali segala apa orang
bisa dapet, begitoepoen Toehan jang sedjati
tida nanti merasa tjinta pada jang satoe dan
membentji pada jang laen. Orang jang ber-
giat sembahjang aken dapetken apa - apa
dari Toehan Jesus, belon tentoe dapet mak-
soednja, orang jang tida pernah sembahjang
aken bisa dapetken dari Toehan jang se-
djati.

»Apatah Toehan jang sedjati pernah bitja-
ra? Ampat moesim toch berdjalan sendiri-
nja, dan semoea benda toch djoega hidoep
sendiri. Apakah Toehan jang sedjati pernah
briken katerangan?” Begitoe Nabi Khong
Tjoe pernah bersabda, Toehan jang sedjati
meloeloe tjoema beriakoe sadja diatas per-
djalanan jang bener, tida perdoeli ada orang
meminta atawa tida meminta.

Semoea orang dalem ini kolong doenia
telah mengatahoei Toehan jang sedjati ada
poko atawa soember dari segala kasam-
poerna’an, maka kaloe Toehan jang sedjati
soeda djadi satoe poko atawa soember dari
kasampoerna an, bagimanakah orang nanti
berpikiz? Kaloe Toehan jang sedjati baroe
kasi berkah dan keslametan, kapan orang
bereboet meminta-minta, apakah namanja
itoe ?

Toehan jang sedjati ada poko atawa soem-
per dari kasampoerna’an, djadi barang
moestail Toehan Jesus mengasi sorga(?), ka-
pan orang meminta. Tapi Toehan jang se-
djati tida soeka menoeloeng, kaloe orang
perdiam sadja _

Orang tentoe tida bisa menjangkal lagi,
raloe dibilang: Toehan jang sedjati poenja
kasampoerna’an toch tida nanti bisa dirobah
oleh kemaoeannja manoesia, sebab apa
2ng Toehan sedjati kerdjaken selaloe sam-
poerna semoea; benda-benda jang ditjipta
oleh Toehan jang sedjati ada boeat goena-
w2 machloek? hidoep sedalem doenia, se-
serti dengen adanja barang-barang logam,
=er, minjak, boeah-boeah dan tanah semoea
“ioriken pada manoesia dengen pertjoema.

s

.. oehan jang sedjati tida memilih boeloe.”

Sebab lantaran kebanjakan manoesia poe-
w2 bodo sendiri, maka marika tida bisa
mengerti kamoerahan dan Kkatjinta’an dari
~oehen  jang sedjati; kaloe sedikit sadja

tersoerceng kamelaratan atawa kakoerangan,
orang anggep loehan jang sedjati loepaken
padanja. Tapi sabenernja Toehan jang se-
djati poenja kabedjikan adalah jang paling
tinggi, diliat tida berwoedjoed. didenger ti-
da kadengeran tapi itoe kabedjikan bisa
melimpoetin semoea benda di antero doenia,
itoe ada boeat mengoendjoeken begimana
besar dan agoengnja Toehan jang sedjati
poenja katjinta’an pada semoea benda dan
machloek di doenia, lagipoen Toehan jang
sedjati poenja sifat-sifat tida bisa dioekoer.

Maka kapan orang bisa toeroet atawa
indahken apa jang ditetepken oleh Toehan
jang sedjati, nistjaja maski tida meminta-
minta aken dapet berkah sebagi poenja gan-
djaran, kerna sasoedahnja disampoernaken
apa jang ditetepken oleh Toehan jang se-
djati dalem orang poenja kahidoepan sen-
diri, toch samoestinja orang aken dapet jang
djadi manoesia poenja bagian sendiri.

Dalem doenia, Toehan jang sedjati me-
njiptaken kabroentoengan bagi manoesia,
tapi lantaran orang sendiri poenja penger-
tian seringkali ada tjoepet dan koerang,
maka itoe kabroentoengan soeda disia - sia-
ken, djadi segala kamlaratan, kesakitan, ke-
laparan dan laen-laen sebaginja, itoe semoea
ada orang sendiri poenja kemaoean dan
perboeatan. Djadi Toehan jang sedjati tida
menghoekoem oematnija, tapi manoesia me-
ngoekoem perboeatan sendiri jang Kkliroe,
seperti satoe pengadilan tida nanti meng-
hoekoem orang jang bener, tapi menghoe-
koem pada orang jang salah.

~ Kebanjakan orang seringkali tida tjari
apa jang soeda disediaken di moeka mata,
 tapi orang malahan tjari jang tida ada.
~ Itoelah boekan semoestinja. Sembahjang
 jang sedjati tida meminta apa-apa, tapi kasi
- oendjoek perasa’an trima kasi pada Toehan.
 Djadi’ sembahjang ada satoe artian boeat
\ perhoeboengan antara manoesia dan Toehan

‘jang sedjati

Manoesia djangan soeka goenaken hati-
nja sendiri sebagi oekoeran terhadep sem-
bahjang pada Toehan Jesus, kerna Toehan
Jesus poenja kasoetjian dan ka'agoengan ada
tinggi sekali, tida bisa di samaken dengen
itoe orang biasa poenja batin jang kebanja-

‘kan tjoepet dan rendah.

Nabi Khong Tjoe kata pada moerid-
nja, Gan Yan: ,Kau djangan sampe kliroe
merembet-rembet pada Toehan jang sedjati,
sebab Toehan jang sedjati poenja ka’adilan
tjoekoep sampoerna, tida ada bandingannja
lagi. Tapi kau tjari doeloe dan preksa

kau poenja diri sendiri, apakah tida ada
kasaran jang terleket di sitoe? :
Wet Toechan jang sedjati boekan wet jang
bisa ditoelis di sini, ia tida ada mempoenjai
roman seperti wet negri. Tapi pengaroenja
lebih loeas dan tida dapet ditjega lagi.
Orang jang terkenal roesak batinnja diasing-

‘ken dari pergaocelan hidoep, dan ini djoega '

ada satoe hoekoeman jang berat boeat ma-
noesia. Wet negri kaloe ada koetika bisa
dikoetib di sini, tapi ini tida perioe, sebab
sasoeatoe orang jang langgar ini wet djoe-
ga lantas rasaken pengaroenja jang lebih
langsoeng lagi dari wet Toehan

Noei redactie :

Boeat kita sendiri, persoon, apa jang di-
roendingken oleh toean Sie terseboet, me-
mang ada setoedjoe sepenoeh-penoehnja, dan
kaloe menoeroet tjing-lie, memang tiada bisa
melangkah dari sitoe, kita setoedjoe boe-
kan sekali, lantaran toean Sie sedikitnja
bisa bikin critieck pada kaoem Christen, ta-
pi kita setoedjoe, jang iapoenja peroendi-
ngan dengen teroes terang, dan ada satoe
penerangan bagi orang jang sasoenggoenja

masih gelap, gelap tiada mengerti artinja

apa jang dibilang pladjaran kabatinan.
Tapi, kasananja, kita tiada terlaloe moe-

. fakat, kaloe nanti toean Sie, oelangken ka

doea kalinja katjoeali lantaran terpeksa,
sebab mana itoe peroendingan maskipoen
penoeh dengen apa jang dikataken: tjing lie,
riada nanti bisa disetoedjoei oleh fihak sana,
dan boekan tiada boleh djadi, sebaliknja
marika anggep, iantaran itoe peroendingan
ada terbit dari saorang kafir jang oleh ka-
cem sana dianggep tiada kenal Allah, se-
perti djoega bisa dikatahoei, itoe Pendita
toean Tiemersma jang serang begitoe roepa
pada Nabi Khong Tjoe, dan sebaliknja
anggep igamanja ada lebih diempol, atawa
Pendita toean Vermeer jang soedah olok-
olok Budha Goutama, dan poedja - poedja
igamanja ada lebih oenggoel, katanja.
Dijadi menilik itoe, apa jang telah diroen-
dingken toean Sie, maski. bisa dipandeng
ada sanget tjing-li di mata kita, tapi belon
tentoe kaloe bisa dimoefakatin oleh marika,
sebab marika djoega mempoenjai laen tjing-
lie, katjoeali iapoenja, tiada ada satoe apa
jang lebih baek, djoestroe itoe, kita kira
baeklah kita masing-masing djalan di mana
dialanan sendiri - sendiri, dan tiada perloe
boeat bikin peroendingan laen kita poenja.

o

KHONG TIOE DAN ORARG AQING.

Sin Po pada taon ka X, Saptoe 17 De-
. cember 1932, ada moeat toelisan seperti
 berikoet :

Legge contra . . . . Legge'

Prot. Legge seperti pembatia taoe ada
satoe zendeling Christen jang telah salin
kitab-kitab Tionghoa dan antara laen - laen
ia telah djadi penjalin terkenal dari Soe Sie
di mana terdapet Khong Tjoe poznja pla-
djaran.

Sebagi zendeling Christen ia sering tjoba
djelekin Khong Tjoe dan peladjarannja dan
satoe koetika malahan ia pernah bilang ,The
answer to Confusianism is China” atawa
,Dijawaban atas peladjarannja Khong Tjoe
ada Tiongkok'.

Koetika ia kloearken ini oetjapan, Eurona

belon ngalamken itoe perang doenia besar

di mana bangsa® Christen saling tjing-tjang
satoe pada laen setjara ,record”, sebab ka-
loe begitoe brangkali Prof. Legge aken pe-
gang kapalanja dan tanja dirinja: »1s the
answer to Christianity Europe???’

Djoega Legge perna kata Khong Tjoe

e T et T T T ST

tida djoedjoer (,open to the charge of in-
sincerity”’) dalem .The Life and Teachings
of Confucius” (1867 .

Tapi blakangan roepanja Legge sendiri
~obah sedikit anggepannja sebab dalem ta-
on 1867 ia kata ia anggep Khong Tjoe
boekan ,orang besar” dan tida kasi pene-
rangan baroe atas soeal - soeal doenia jang
penting atawa aken koetib Legge sendiri
poenja perkatahan:

1 hope I have not done him injustice;
but after long study of his character and
opinions, I am unable to regard him as a
great man. Ie was not before his age,
though he was above the mass of the of-
ficers of his time. He threw no new light
on any of the questions which have a
worldwide interest”.

Ada sanget menarik hati boeat akoerin
ini dengen apa jang Prot Legge bilang
dalem taon 1893, jalah 26 taon kamoedian:

1 hope I have not done him injustice;
the more | have studied his character and
opinions, the more highly have I come to

A ol

regard hxm He was a very great man, and
h.lS influence has been on the whole a great
benefit to the Chinese, while his teachings
suggest’ important lessons to ourselves who
profess to belong to the school of Christ”.
Perbedahann]a

maken Khon
xmoella |

‘-_;-:__'i:]oe orang sanget
L.ebih daﬂ ml, 1a kata Khon

tiken oleh orang orang 1ang mengakoeh d1-
rinja Christen!

Semingkin lama Legge ]akmken Khong
- Tjoe poenja plad]aran,
semlngkm rasa resep dan ini bikin kita
inget pada apa jang Dr. E. von Zach per-
na toelis dalem Deutsche Wacht | Iﬂﬂﬂal’l
1929) jalah bahoea orang banjak pengala-
man. dalem pengidoepan zonder merasa
djadi moendn a Khong Tjoe: ,,Wir sind

geneigt, Konfuzlus Engherzigkeit, Egmsmus
und Philisterei zuzuschreiben, wvergessen
aber génzlich, dass jeder Durchschnittsmensch
im Laufe des Lebens im Verkehre mit sei-

Boeat
HOO SOE dan SONG SOE

ROTI

 anerkannt die weitest ve:
Anhinger die zahlreichsten — sie ist eben
_-;mchts .anders als die Lehre des gesunden

ini doea oetjapan dari
Legge ada seperti langit dan boemi; dalem
taon 1867 ia kata Khong Tijoe boekan-*j—_;;:’-_- -
orang moelia, tapi dalem ‘taon 1893 1a na- 1D ';-;
besarﬁ
anea ']39 Saperampat abad S e

nen Mitmenschen allmahllch unbewusst zu
einem Konfuzianer wird. Seine Lehre hat
eienen universellen Character, d. h. SIe

konnte auf der ganzen Welt gepredlgt wer~ o
olefstaun-. =~

den, ohne Anstoss zu erregen.
verbreltete, 1hre

